
Datum: 01. decembar 2009.  
 
SAOPŠTENJE ZA JAVNOST 
 

 
Dobre prakse podsticane stanogradnje 

 
(Tuzla, 30. oktobar 2009. godine) Danas su Razvojna agencija Eda i Asocijacija za  integrisani ekonomski 
razvoj  Inea u  Tuzli održale okrugli  sto na  temu  „Dobre prakse podsticane  stanogradnje“ na  kojem  je 
predstavljen drugi dio smjernica za pripremu javne politike za podršku rješavanju stambenog problema 
mladih. 
 
U  radu  okruglog  stola  su  učestvovali:  Edina Nožinović  i Mersiha Mehmedović  iz Općine  Tuzla, Azem 
Poljić  iz Ministarstva  za  rad  i  socijalnu  politiku  Tuzlanskog  kantona,  Bahrija  Jusupović  iz Ministarstva 
finansija  Tuzlanskog  kantona,  kao  i  predstavnici  Asocijacije  za  integrisani  ekonomski  razvoj  Inea  i 
Razvojne agencije Eda. 
 
Tokom  rada okruglog  stola  su prezentovani nalazi  istraživanja o  stambenom problemu mladih koji  se 
odnose  na  primjere  dobre  prakse  u  ovoj  oblasti,  na  osnovu  kojih  je  kreiran  drugi  dio  smjernica  za 
pripremu javne politike za podršku rješavanju stambenog pitanja mladih.  
 
Zaključeno  je  da  je  problem  kompleksan  i  da  sistemsko  rješenje  nije  lako  ostvarivo,  jer  je  potrebna 
koordinirana akcija mladih i vlasti na lokalnom i višim nivoima, ali i to da predstavnici vlasti treba da se 
aktivno  uključe  u  rješavanje  stambenog  problema mladih  putem  pokretanja  i  podržavanja  inicijativa 
podsticajne  stambene  izgradnje  u  svojim  lokalnim  zajednicama,  uz  korištenje  dobrih  praksi  sličnih 
projekata  koje  su  neke  progresivnije  lokalne  zajednice  u    Bosni  i  Hercegovini,  Srbiji  i  Hrvatskoj  već 
uspješno  realizovale. Takođe, učesnici okruglog  stola  su  izrazili uvjerenje da  će  rješavanje  stambenog 
problema  mladih  pozitivno  uticati  na  društvena  kretanja  u  lokalnim  zajednicama  u  smislu  ranijeg 
zasnivanja porodice  i povećanja nataliteta, što su  izraženi problemi u nizu  lokalnih zajednica u Bosni  i 
Hercegovini.  
 
Za sve dodatne informacije možete se obratiti Milošu Šipragiću, na telefone 051/300‐241, 051/319‐507 
ili e‐mail: milos.sipragic@edabl.org. 
 
Druga  od  tri  smjernice  za  pripremu  javne  politike  „Dobre  prakse  podsticane  stanogradnje“  je 
pripremljena u okviru projekta Prvi  stan  čiji  je  cilj doprinos uspostavljanju  institucionalnih  rješenja u 
svrhu  efektivne  podrške  rješavanju  stambenih  pitanja  mladih.  Projekat  implementiraju  Razvojna 
agencija Eda i Asocijacija za integrisani ekonomski razvoj Inea uz podršku Centara civilnih inicijativa i uz 
učešće i u saradnji sa predstavnicima relevantnih institucija iz BiH, te mladih i njihovih organizacija.  
 
Smjernice za pripremu javne politike „Dobre prakse podsticane stanogradnje“ se mogu preuzeti na web 
stranici  Razvojne agencije Eda  www.edabl.org.  

propisanom standardu, veličini i cijeni koštanja stana prema odredbama Zakona i to 
na način da se finansijskim sredstvima Republike Hrvatske osigurava pokriće troškova 
u vezi s izgradnjom, odnosno 25% propisane cijene građenja.

U periodu od 2004. do kraja oktobra 2008. godine u Programu društveno poticane 
izgradnje (POS) je na 54 lokacije izgrađeno 3.713 stanova ukupne neto korisne površine 
269.784,09 m2 od čega je 3.710 stanova prodano. Pri tome je izgrađeno i 1.550 garaža i 
191 poslovni prostor. Ne postoje javno dostupni podaci o broju mladih osoba koje su 
na ovaj način riješile svoj stambeni problem, ali  uvidom u rezultate koji su ostvareni 
u Splitu i Rijeci, gdje je u nekoliko stambenih objekata zbrinut značajan broj mladih 
naučnih radnika, može se reći da program pokazuje svoje uspjehe. 

Srbija 
u potrazi za stambenom politikom
U posljednjih nekoliko godina, bilježe se inicijative raznih institucija (kao što su npr. 
univerziteti i gradske uprave) za rješavanje stambenih problema. Tako se Univezitet u 
Novom Sadu uključio u izgradnju stanova za svoje mlade kadrove, dok u Nišu očekuju 
da će iz podsticane stanogradnje koju provodi lokalna samouprava najmanje trećinu 
stanova dobiti mladi bračni parovi. Nacionalni investicioni plan Republike Srbije, 
pored obezbjeđivanja sredstava za podsticanu stanogradnju i izgradnju socijalnih 
stanova, obezbjeđuje i sredstva za subvencionisanje kamatnih stopa osobama koje po 
prvi put kupuju nekretninu. O tome da je pristup organizovan i da postoji sistemska 
podrška, govore i izmjene u poreskim propisima, po kojima su osobe koje kupuju prvu 
nekretninu oslobođene poreza na promet.

Za odluku o izgradnji socijalnih stanova se opredjeljuje skupština jedinice lokalne sa-
mouprave, određujući prioritetne kategorije stanovništva za koje će se stanovi graditi, 
a koje su bez riješenog stambenog pitanja. Ovim sistemom je do sada izgrađeno neko-
liko hiljada stanova, od čega 2.000 samo u Beogradu. Treba napomenuti da se cijena 
utvrđuje u saradnji tj. dogovoru jedinice lokalne samouprave i izvođača radova, te da 
se stanovi prodaju po uslovima koji su znatno povoljniji od tržišnih. Naime, stanovi 
se prodaju po proizvodnim cijenama sa rokom otplate do 20 godina, sa učešćem od 
20% od proizvodne cijene stana i godišnjom kamatom od 0,5%. Proizvodna cijena se 
utvrđuje poslije izdavanja upotrebne dozvole, a obuhvata troškove: opremanja lokacije 
za izgradnju, projektovanja objekta, izvođenja radova na izgradnji objekta i infrastruk-
turnog opremanja lokacije, te druge troškove vezane za izgradnju objekta u skladu sa 
zakonom. Ugovorom o prodaji bliže se uređuju proizvodna cijena, valutna klauzula za 
otplatu glavnice i kamate, obezbjeđenje ugovora, te raskid ugovora. Ugovor o prodaji 
stana se zaključuje kada zgrada dobije upotrebnu dozvolu, a tada se uplaćuje i učešće 
od 20% sa uključenim PDV-om.

Izbor stana se vrši prema redoslijedu na rang listi koja se formira na osnovu bodo-
vanja kriterijuma kao što su: stručna sprema, stambeni status, radni staž, zdravstveno 
stanje, invalidnost, tjelesno oštećenje, te broj članova domaćinstva. Jasnost razrađenih 
kriterijuma i bodovanje je u potpunosti zakonski regulisano, ne ostavljajući prostora 
za lošu interpretaciju i zloupotrebe.  Prilikom dodjele stanova, vodi se računa i o broju 
članova tako da  se porodična domaćinstva sa četiri i više članova mogu opredeliti za 
bilo koji stan, sa tri člana najviše za trosoban, sa dva najviše za dvosoban, a sa jednim 
članom za jednosoban.

Pristup koji se koristi je počeo da proizvodi pozitivne efekte, ali još uvijek ne u onoj 
mjeri koji je dovoljan, jer su procjene da u sadašnjem trenutku u Srbiji postoji potreba 
za preko 200.000 stanova. Omasovljavanje ovog koncepta će svakako voditi ka zado-
voljavanju ovih potreba. 

Zaključak
S obzirom da su dosadašnje politike usmjerene ka rješavanju stambenih problema 
mladih uključivale prvenstveno otvaranje kreditnih linija sa kamatnom stopom po-
voljnijom od tržišne, što je u velikoj mjeri doprinijelo daljem rastu cijena nekretnina 
i pogoršanju pozicije potencijalnih kupaca stanova, jasno je da ovakve pojedinačne 
intervencije ne predstavljaju adekvatno rješenje za mlade. Postoje li druge opcije da se 
mladima pomogne u rješavanju stambenog problema? Primjeri uspješno realizovanih 
projekata podsticane stanogradnje, koje su sprovodile lokalne zajednice uz podršku 
viših nivoa vlasti, pokazuju da su tako zadovoljni svi. Mladi ljudi dobijaju mogućnost 
da kupe stan po cijenama koje su niže od tržišnih i da tako, na njima prihvatljiv način, 
riješe jedan od najvećih životnih problema, a lokalna zajednica adekvatnim ugovorima 
o korištenju ovakvih stanova zadržava mlade i perspektivne kadrove na svojoj teritoriji 
i tako stvara pretpostavke za njen dalji razvoj.

Ove Smjernice za pripremu javne politike su nastale u okviru projekta „Prvi stan“ koji 
implementiraju Razvojna agencija Eda i Asocijacija za integrisani ekonomski razvoj 
Inea, uz podršku Centara civilnih inicijativa i uz učešće i u saradnji sa predstavnic-
ima nadležnih ministarstava i institucija iz Republike Srpske i Tuzlanskog kantona, 
te mladih i njihovih organizacija. Projekat je usmjeren na ostvarenje doprinosa us-
postavljanju institucionalnih rješenja u svrhu efektivne podrške rješavanju stambenog 
pitanja mladih u BiH. Više informacija o projektu je  raspoloživo na web adresi 
www.edabl.org. 

